
(i ‘reoplani) 

 

Sora ‘l me coo passen not e dì 

Tanti ‘reoplani ch’ in ‘pena partii.  

I volen, i van, chissà ‘n doè? 

E mi som corios de savé perché 

Inscì tanta gent i g’ han de volà    

Per tut el mond, de chi e de là? 

 

Ognun viaggia per i so affari 

E mi (per carità!) go nient in contrari! 

Chi per laorà, chi per divertiment 

Che vola not e dì  gh’è on sac de gent. 

 

Sui treni, sui macchin e sui ‘reoplani 

Ognun se sposta per i motiv pussé strani. 

Chi rid e chi scherza, chi ‘l va per sposass 

E cont i amis el fa on gran fracass. 

Gh’è anca chi ‘l piang in d’on canton de nascost 

Per on dispiasé che ghe streng el goss. 

 

Inscì l’è la vita, mia cara gent,    

Se va e se cor e s’è mai content. 

L’important l’è savè in doe se va a finì 

Perché ghemm pur de fermass un bel dì!   

E savé che me speta ‘na casa e on Papà 

V’el sicuri, cari amis: l’è on alter viaggià!  

 

       da Don Arnaldo 

 


